
Deklaracija  Upravnog  odbora
Vijeća za implementaciju mira
“Peti oktobar je odlučujući momenat za Bosnu i Hercegovinu.

U toku ovih izbora, biraćete organe vlasti za period od četiri
godine,  a  ne  dvije  kao  što  je  bio  slučaj  na  ranijim
postdaytonskim  izborima.  Sljedeće  četiri  godine  biće
odlučujuće  za  ovu  regiju  i  ovu  zemlju.  Za  četiri  godine,
Slovenija i Mađarska gotovo sigurno će biti članice Evropske
unije, a mnogi vaši susjedi biće na putu ka članstvu u njoj. 
Od vašeg glasa će zavisiti da li će i Bosna i Hercegovina biti
jedna od njih.

Budućnost Bosne i Hercegovine leži u uspješnoj ujedinjenoj i
stabilnoj  državi,  u  potpunosti  integriranoj  u  evropske  i
transatlantske strukture.  Mi smo opredijeljeni da Bosni i
Hercegovini pomognemo da dođe do tog odredišta. No od vaše
opredijeljenosti  za  reforme  zavisi  koliko  brzo  će  se  to
desiti.

To je izbor pred kojim se nalazi Bosna i Hercegovina: ili će
provesti reformu ili pustiti da je vrijeme pregazi.

Jučer je Vijeće za implementaciju mira postiglo dogovor sa
vlastima BiH o tome da će im pružiti pomoć u jačanju vladavine
zakona  u  ovoj  zemlji  kako  bi  se  iskorijenili  kriminal  i
korupcija,  i  podržale  investicije.   Na  našem  posljednjem
sastanku u julu postigli smo dogovor o sličnom nizu ciljeva
koji  se  odnose  na  ekonomsku  reformu.   Očekujemo  da  će
novoizabrane vlasti nakon 5. oktobra poštovati ove sporazume. 
Ukoliko se provedu u djelo, ove reforme će poboljšati život
svih građana ove zemlje i otvoriti put ka njenoj integraciji u
Evropu. Međunarodna zajednica će sarađivati sa onima koji su
iskreno opredijeljeni za reformu.

Upravni odbor Vijeća za implementaciju mira također podržava

prioritet koji visoki predstavnik daje radu sa novoizabranim
organima  vlasti  s  ciljem  ustanovljavanja  okvira  za  porast
standarda javnog života.  To se, između ostalog, odnosi na
savremene zakone o imunitetu, etički kodeks, te sistem za
sprečavanje sukoba interesa.

Ali u krajnjoj liniji, o budućnosti Bosne i Hercegovine neće
odlučivati  međunarodna  zajednica.  Vi  morate  izabrati  svoju
političku budućnost.  Apeliramo na sve vas da izbore petog
oktobra iskoristite da utičete na budućnost, a ne da prošlost
utiče na vas.  Dakle, da glasate, i to da glasate za reforme
koje će Bosnu i Hercegovinu odlučno odvesti na put ka Evropi.”


